
Sidang Jemaah yang dirahmati Allah,
Bertakwalah kepada Allah SWT dengan melaksanakan segala perintah-Nya
dan menjauhi segala larangan-Nya. Khutbah pada hari ini bertajuk “Di

Ambang Kejayaan”.

Sidang Jemaah yang dirahmati Allah,

Allah  SWT memerintahkan hamba-Nya untuk sentiasa bertaubat bagi
menyucikan diri dari segala dosa, kealpaan, kezaliman dan kemaksiatan.
Hasil daripada taubat yang bersungguh-sungguh dan munajat kepada Allah

SWT, diikuti dengan disiplin yang berterusan, akan membantu kita

menyelesaikan segala masalah yang timbul. Kita berdoa ke hadrat Allah
SWT, mudah-mudahan di akhir jihad kita melawan COVID-19 ini, kita akan
diberikan kemenangan, kesihatan dan keselamatan daripada wabak

penyakit ini. Allah SWT berfirman:

Maksudnya: “Sehingga aku berkata (kepada mereka): ‘"Mohonkanlah ampun kepada
Tuhan kamu, sesungguhnya adalah Dia Maha Pengampun. (Sekiranya kamu berbuat
demikian), Dia akan menghantarkan hujan lebat mencurah-curah, kepada kamu; Dan
Dia akan memberi kepada kamu dengan banyaknya harta kekayaan serta anak-pinak;
dan Dia akan mengadakan bagi kamu kebun-kebun tanaman, serta mengadakan bagi
kamu sungai-sungai (yang mengalir di dalamnya). Mengapa kamu berkeadaan tidak

menghargai kebesaran Allah (dan kekuasaan-Nya)”. (Surah Nuh ayat 10-13)

Sidang Jemaah yang dirahmati Allah,

Oleh itu, teruskan istighfar dan dekatkan diri kepada Allah SWT serta
tetapkan disiplin kendiri dengan menjaga kebersihan dan menuruti segala
garis panduan yang telah ditetapkan, nescaya kita akan berjaya. Kita di

ambang kejayaan.

Firman Allah SWT:
(8) S8 L SR BT et 1555

Maksudnya: “...Dan bertaubatlah kamu sekalian kepada Allah, wahai orang-orang yang

beriman, supaya kamu berjaya.” (Surah al-Nuur ayat 31)

Ya Allah! Berikanlah perlindungan, keselamatan dan kesejahteraan kepada
penduduk Palestin yang ditindas dan dianiaya.

Ya Allah! Kurniakanlah kepada kami kesejahteraan, keamanan,
keselamatan serta lindungilah kami daripada bala bencana dan wabak
penyakit berbahaya khususnya Covid-19.

Ya Allah! Jadikanlah kami dan keturunan kami orang-orang yang istigamah
mendirikan solat secara berjemaah. Sesungguhnya hanya kepada-Mu jua
Ya Allah, tempat kami mengadu dan memohon pertolongan.

